
				এই পৃষ্ঠাটোৰ বৈধকৰণ হৈছে
কিন্তু কেৱল ঈশ্বৰৰ দোহাই দি হাত সাবটি বহি থাকিলে কৰ্ম্ম
নিসিজে৷ আমাৰ বৰপেটাৰ ঘোৰ বিপদৰ সময় উপস্থিত
হৈছে৷ হেজাৰ হেজাৰ মানে হাতত মুকলি তৰোৱাল লৈ
বৰপেটাৰ ফালে আহিব লাগিছে৷ সিহঁত আহি পালেই আমাৰ
বিলই-বিপত্তিৰ ঠাই নোহোৱা হব৷ আমাৰ লৰা-তিৰুতাক
মানে নানান দুৰ্গতি কৰিব৷ সেই দেখি আপোনাসকলক
জনাওঁ যাতে এই মানৰ হাতৰ পৰা তেওঁবিলাকক ৰক্ষা পৰিব
পাৰি আমাৰ তাকে কৰা যুগুত৷ মোৰ বিবেচনাৰে হলে
মৰিব লাগিলে আমাৰ মানৰ লগত যু’জি মৰাই ভাল৷ 
আপোনালোকৰ খেলে প্ৰতি আমাক এশ দুশ কৰি ডেকা
দিয়ক৷ আমি সেই ডেকাবিলাকক লৈ মানক গণককুচিতে
আগভেটি ধৰোঁঁগৈ৷”

